ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ` ՆԱԽԱԳԻԾ) ԸՆԴՈՒՆՄԱՆ

1. Կարգավորման ենթակա խնդիրը և իրավական ակտի ընդունման անհրաժեշտությունը.
Վերոնշյալ Նախագծի ընդունման անհրաժեշտությունը պայմանավորված է՝
ա) Հայաստանի Հանրապետության կառավարության և Զարգացման Ֆրանսիական գործակալության միջև 2018 թվականի մարտի 18-ի կնքված CAM 1007 02 E ֆինանասա-վորման համաձայնագրով նախատեսված տեխնիկական աջակցության շրջանակներում 2023 թվականին չկատարված պարտավորությամբ,
բ) Երևան քաղաքի ԱՏԳ կենտրոնի (այսուհետ՝ ԱՏԳ կենտրոն) կառուցման աշխատանքների նախագծանախահաշվային փաստաթղթերի ձեռքբերման անհրաժեշտությամբ։
գ) «Մարգարա» մաքսային սահմանային անցման կետում և Զվարթնոց օդանավակայանում մաքսային հսկողության գործընթացի կազմակերպման նպատակով անհրաժեշտություն է առաջացել ձեռք բերել համապատասխան տեխնիկական միջոցներ (սահմանային անցակետի հսկողության համակարգ և մետաղ հայտնաբերող սարքավորումներ),
դ) «Հաշվետվությունների ներկայացման էլեկտրոնային համակարգ»-ում անհրաժեշտ փոփոխությունների իրականացման խորհրդատվական ծառայությունների ձեռքբերման անհրաժեշտությամբ,
ե) Կոմիտեի կարիքների համար տեսահսկողության համակարգի ձեռքբերման անհրաժեշտությամբ,
զ) ՀՀ պետական սահմանի անցման կետերում և մաքսային հսկողության այլ գոտիներում մաքսային հսկողության և մաքսային գործառնությունների իրականացման գործընթացի արդյունավետության բարձրացման անհրաժեշտությամբ,
է) Կոմիտեի թվային հետախուզության լաբորատորիայի վերակառուցման աշխատանքների իրականացման նախագծանախահաշվային փաստաթղթերի կազմման անհրաժեշտությամբ, 
ը) Մաքսային ոլորտում սկսված և շարունակական բարեփոխումների համատեքստում մաքսային ծառայողի նոր կերպարի տեսլականի կյանքի կոչման շարունակականության ապահովմամբ պայմանավորված՝ մաքսային մարմնի հանրային ծառայողի համազգեստի ձեռքբերում:
թ) Կոմիտեի կարիքների համար ռենտգենյան սարքավորման գեներատորների, ռենտգենյան սարքավորման կոնվեյերային համակարգի բաղադրամասերի և մոնիտորների ձեռքբերման անհրաժեշտությամբ,	
ժ) Nuctech MT1213 մակնիշի բեռնատարներ զննող մոբիլ ռենտգենյան սարքավորման վնասված թևի վերանորոգման ծառայության ձեռքբերման անհրաժեշտությամբ,
ի) Կոմիտեի հարկային և մաքսային ծառայության ստորաբաժանումներում առկա տեսահսկման համակարգի ընթացիկ սպասարկման անհրաժեշտությամբ,
լ) Կշեռքների կենտրոնացված համակարգ»-ի վերակազմավորման և արդիականացման անհրաժեշտությամբ,
խ) «Հարկային ստուգումների էլեկտրոնային կառավարման համակարգ»-ի և դրա ենթահամակարգերի սպասարկման խորհրդատվական ծառայությունների ձեռքբերման անհրաժեշտությամբ,  
ծ) «ՀՀ ռեզիդենտ հանդիսացող անձանց համար ռեզիդենտության հավաստագրեր ստանալու նպատակով էլեկտրոնային հարթակի ստեղծում» խորհրդատվական ծառայությունների ձեռքբերման անհրաժեշտությամբ,
կ) Չկատարված հարկային պարտավորությունների գանձման էլեկտրոնային կառավարման համակարգի (այսուհետ՝ Համակարգ) շրջանակում ընդունվող արգելանքի հանձնարարագրերի և չկատարված հարկային պարտավորությունները գանձելու մասին որոշումների էլեկտրոնային ստորագրման գործընթացի իրականացմանն ուղղված տեխնիկական առաջադրանքի կազմման և ծրագրավորման խորհրդատվական ծառայությունների ձեռքբերման անհրաժեշտությամբ:
2. Ընթացիկ իրավիճակը.
ա) ՀՀ պետական եկամուտների կոմիտեն (այսուհետ՝ Կոմիտե) մշակել է կարճաժամկետ տեխնիկական աջակցության ծրագրի տեխնիկական բնութագիր (Terms of Reference), որը համաձայնեցվել է Զարգացման Ֆրանսիական գործակալության հետ։ 2023 թվականին դրամաշնորհի առաջին չափաբաժինն օգտագործվել է Կոմիտեի տեղեկատվական համակարգը միջազգային «ISO/IEC 27001:2013 տեղեկատվական անվտանգության կառավարման ստանդարտ»-ի հավաստագրմանը: Զարգացման Ֆրանսիական գործակալության կողմից երկրորդ չափաբաժինը նախատեսվել էր հավաստագրման աշխատանքների ավարտից հետո անկախ կազմակերպության կողմից ձեռք բերել աուդիտորական ծառայություն, որը 2023 թվականի ընթացքում իրականացվել է, սակայն մի շարք տեխնիկական խնդիրների պատճառով հնարավոր չի եղել վերջինս ֆինանսավորել, որի արդյունքում համապատասխան ֆինանսական միջոցները վերադարձվել են պետական բյուջե՝ հանդիսանալով 2024 թվականի տարեսկզբի ազատ մնացորդ։
Զարգացման Ֆրանսիական գործակալության կողմից տրամադրված միջոցները պետական բյուջե են փոխանցվել 2022 թվականի դեկտեմբերի 21-ին 900000909540 հաշվեհամարին։
բ) Երևանի ԱՏԳ կենտրոնի կառուցման աշխատանքների նախագծանախահաշվային փաստաթղթերի ձեռքբերման անհրաժեշտությունը պայմանավորված է էլեկտրոնային կառավարման համակարգերի և թվային լուծումների վրա հիմնված ԱՏԳ մասնակիցների սպասարկման կենտրոնների ստեղծմամբ՝ «Մեկ կանգառ, մեկ պատուհան» սկզբունքի ամբողջական կիրառմամբ։ Նախագծանախահաշվային փաստաթղթերի ձեռքբերման նպատակով 2023 թվականի պետական բյուջեով նախատեսվել են համապատասխան միջոցներ, սակայն նախագծման աշխատանքների մրցութային գործընթացը կայացել է 4-րդ անգամից և կնքված պայմանագրով ծառայությունների մատուցման համար ժամկետ է սահմանվել 2024 թվականի ապրիլի 25-ը, որով պայմանավորված 2023 թվականին վճարումներ իրականացնել հնարավոր չէր և վերոնշյալ միջոցները 2023 թվականի տարեվերջում վերադարձվել են պետական բյուջե: ՀՀ 2024 թվականի պետական բյուջեով միջոցներ չնախատեսելը պայմանավորված է այն հանգամանքով, որ 2023 թվականի արդեն իսկ կնքված է եղել պայմանագիր և միևնույն նպատակի համար կրկնակի ֆինանսական միջոցների նախատեսում հնարավոր չէր (հիմք` բյուջետային գործընթացի օրենսդրություն):
գ) ՀՀ կառավարության 2023թ. մարտի 28-ի N 397-Ա որոշման համաձայն Կոմիտեին ամրացվել է ՀՀ Արմավիրի մարզի Մեծամոր համայնքի սեփականություն հանդիսացող՝ Մարգարա գյուղում գտնվող անշարժ գույքը և դրա օգտագործման ու սպասարկման համար անհրաժեշտ հողամասերը: 2023 թվականի պետական բյուջեից միջոցներ էին հատկացվել վերոնշյալ տարածքում նոր մաքսային սահմանային անցակետ կառուցելու համար, որի շինարարական աշխատանքները ավարտվել են: Նոր բացվող սահմանային անցակետում մաքսային հսկողության գործընթացի արդյունավետ իրականացման նպատակով անհրաժեշտ է ձեռք բերել համապատասխան տեխնիկական միջոցներ՝ հսկողության համակարգ և մետաղ հայտնաբերող սարքավորումներ:
Բացի այդ, մետաղ հայտնաբերող սարքավորման ձեռքբերման անհրաժեշտություն է առաջացել նաև Զվարթնոց օդանավակայանում մաքսային հսկողության գործընթացի կազմակերպման համար:
Վերոգրյալի նպատակով 2023 թվականի պետական բյուջեով նախատեսված են եղել համապատասխան ֆինանսական միջոցներ, սակայն մատակարարումները սահմանված ժամկետում չիրականացնելու պատճառով (լոգիստիկ խնդիրներ) ֆինանսական միջոցները 2023 թվականի տարեվերջում վերադարձվել են պետական բյուջե: ՀՀ 2024 թվականի պետական բյուջեով միջոցներ չնախատեսելը պայմանավորված է այն հանգամանքով, որ 2023 թվականի արդեն իսկ կնքված է եղել պայմանագրեր և միևնույն նպատակի համար կրկնակի ֆինանսական միջոցների նախատեսում հնարավոր չէր (հիմք` բյուջետային գործընթացի օրենսդրություն):
դ) ՀՀ կառավարության 30.11.2023թ. N 2070-Լ որոշման հավելվածով հաստատված մշակող արդյունաբերության ոլորտում աշխատողների ներգրավման միջոցառման 5-րդ կետի համաձայն, ֆիզիկական անձի՝ նշված միջոցառման համապատասխան աշխատող համարվելու պայմանների բավարարման նախնական գնահատման նպատակով տվյալ ֆիզիկական անձի գործատու հանդիսացող առևտրային կազմակերպությունը կամ անհատ ձեռնարկատերը կարող է դիմել հարկային մարմին` էլեկտրոնային եղանակով ներկայացնելով «Մշակող արդյունաբերության ոլորտում աշխատողների ներգրավման միջոցառման շրջանակներում անձի (անձանց) աշխատող համարվելու պայմանների բավարարման նախնական գնահատման վերաբերյալ» հայտ՝ համաձայն նշված հավելվածով սահմանված N 1 ձևի։
Հավելվածի 11-րդ կետի համաձայն՝ միջոցառման շրջանակներում աջակցությունը ստանալու նպատակով շահառուն Կոմիտեի հաշվետվությունների ներկայացման էլեկտրոնային համակարգից ներկայացնում է N 3 ձևով սահմանված դիմում, որի վերջնաժամկետը 2027 թվականի մարտի 1-ն է։
ՀՀ կառավարության 30.11.2023թ. N 2070-Լ որոշմամբ սահմանված մշակող արդյունաբերության ոլորտում աշխատողների ներգրավման միջոցառման իրականացման նպատակով անհրաժեշտ է կատարել հավելվածով սահմանված N 1 և N 3 ձևերի ծրագրային ապահովման աշխատանքներ։ Ընդ որում՝ դիմումը ներկայացնելու պահին պետք է կատարվի նշված հավելվածով միջոցառման համապատասխան աշխատող համարվելու վավերապայմաններին բավարարելու ծրագրային ստուգում։
Վերոգրյալի նպատակով 2023 թվականի պետական բյուջեով նախատեսված են եղել համապատասխան ֆինանսական միջոցներ, սակայն հաշվի առնելով այն հանգամանքը, որ ՀՀ կառավարության վերոնշյալ որոշումն ընդունվել է 2023թ. նոյեմբերի 30-ին, ուստի մինչև տարեվերջ հնարավոր չի եղել կազմակերպել գնման գործընթաց, որի արդյունքում ֆինանսական միջոցները վերադարձվել են պետական բյուջե: Իսկ ինչ վերաբերում է 2024 թվականի պետական բյուջեով միջոցներ նախատեսված չլինելուն, ապա հայտնում ենք որ տվյալ ժամանակահատվածում «ՀՀ 2024 թվականի պետական բյուջեի մասին» ՀՀ օրենքն արդեն իսկ ընդունվել էր ՀՀ ԱԺ-ի կողմից:
ե) Կոմիտեի հարկային և մաքսային ծառայողների համազգեստներին պետք է ամրացվեն հատուկ տեսախցիկներ, և ձայնագրված տեսանյութերը պետք է պահպանվեն։ Կոմիտեի աշխատակիցների և ՀՀ քաղաքացիների խոսակցությունների տեսագրումը կհանգեցնի մի շարք համակարգային բարելավումների, մասնավորապես՝ գործընթացների վերահսկողության մեխանիզմների և անվտանգության մակարդակի բարձրացման, ինչպես նաև կոռուպցիոն ռիսկերի նվազեցման և կանխարգելման:
Միևնույն ժամանակ հայտնում ենք, որ տեսախցիկների ձեռքբերման համար կազմակերպված գնման գործընթացի արդյունքում 08.11.2023թ. կնքվել է ՀՀՊԵԿ-ԷԱՃ-ԱՊՁԲ-23/13 պայմանագիր:
ՀՀ 2024 թվականի բյուջետային գործընթացի շրջանակներում ֆինանսական միջոցների չնախատեսումը պայմանավորված է եղել իրավական հիմքերի (Օրենքի նախագիծը ՀՀ ԱԺ-ում առաջին ընթերցմամբ հավանության է արժանացել 2024թ. հունվարի 16-ին և ս.թ փետրվարի 27-ին ընդգրկվել է հերթական նիստերի օրակարգում) բացակայությամբ:
զ) ՀՀ պետական սահմանի անցման կետի անցուղիներում և ժամանակավոր պահպանման պահեստների ֆիզիկական զննության համար նախատեսված հատվածներում իրականացվող հսկողական միջոցառումների տեխնիկական հագեցվածության ապահովման, իրականացվող գործառնությունների կապը արտաքին առևտրի ազգային մեկ պատուհան պորտալում նախատեսված էլեկտրոնային համակարգերի և մաքսային մարմինների տեղեկատվական այլ համակարգերի հետ ապահովման, ռիսկերի կառավարման համակարգի ցուցումներին օպերատիվ արձագանքելու հնարավորության, անհրաժեշտ տեղեկատվական համակարգերից և շտեմարաններից օգտվելու հնարավորության ապահվման, անցումային կետի տարբեր հատվածներում ծառայություն իրականացնող պաշտոնատար անձանց միջև և ղեկավարության հետ արագ և օպերատիվ կապի և փոխգործակցության ապահովման նպատակով անհրաժեշտ է Կոմիտեի մաքսային ծառայության համար ձեռք բերել թվով 125 հատ համակարգչային պլանշետներ և թվով 125 հատ հեռահաղորդակցության սարքեր:
Մաքսային համակարգում կառուցվածքային փոփոխությունների կազմակերպման աշխատանքները ավարտվել են 2023 թվականի տարեվերջին և ուրվագծվել ու վերջնական տեսքի են բերվել համապատասան ստորաբաժանումների կողմից իրականացվող աշխատանքների ձևաչափերը, ինչպես նաև բոլոր գործընթացները (բիզնես պրոցեսները): 
Վերոգրյալով պայմանավորված 2023 թվականի ընթացքում 2024 թվականի բյուջետային գործընթացի ժամանակացույցով սահմանված ժամկետներում բյուջետային հայտի ներկայացումը իրատեսական չէր:
է)   Կոմիտեի Երևան քաղաքի Մովսես Խորենացի թիվ 7ա հասցեում գտնվող վարչական շենքի տարածքում, Միավորված ազգերի կազմակերպության Կայուն զարգացման նպատակների շրջանակում, նախատեսվում է Թվային հետախուզության լաբորատորիայի (Digital Forensics Laboratory – DFL) հիմնում։ Այն նպատակ ունի հեշտացնել գիտականորեն ստացված, ապացուցված և կրկնվող մեթոդների կիրառումը՝ անհրաժեշտ հետախուզական գործիքների օգնությամբ ապացույցների նույնականացման, ձեռքբերման, արտահանման, պահպանման, փաստաթղթավորման, վերլուծության և տեխնիկական զեկույցի տեսքով ներկայացման գործընթացում: 
Թվային հետախուզության լաբորատորիայի գործարկման նպատակով առաջնային է շինարարական աշխատանքների մեկնարկմամբ աշխատանքային միջավայրի ստեղծումը Կոմիտեի Օպերատիվ հետաքննության և օպերատիվ հետախուզության վարչության  NN 202, 203 աշխատասենյակներում՝ համաձայն լաբորատորիայի հիմնման տեխնիկական զեկույցով հաստատված ֆիզիկական և ՏՏ ենթակառուցվածքների։ 
Հաշվի առնելով խնդրի կարևորությունը և ՄԱԶԾ-ի կողմից շահագործման համար սահմանված սեղմ ժամկետները` անհրաժեշտ է հրատապ կազմակերպել նախագծանախահաշվային փաստաթղթերի կազմման գնման գործընթաց։
[bookmark: _GoBack]ՀՀ կառավարության 2015 թվականի մարտի 19-ի N 596-Ն որոշման N 2 հավելվածով  սահմանված պահանջների համաձայն՝ նշված օբյեկտը միջին ռիսկայնության աստիճանի (II կատեգորիայի) է։  Միջին ռիսկայնության աստիճանի (II կատեգորիայի) օբյեկտների թվին են դասվում այն շինարարական օբյեկտները, որոնց նախագծային փաստաթղթերի փորձաքննությունը փոխարինվում է նախագծող կազմակերպության երաշխավորագրով, իսկ շինարարության որակի տեխնիկական հսկողությունը` շինարարական կազմակերպության երաշխավորագրով:
Թվային հետախուզության լաբորատորիայի գծով 2024 թվականի պետական բյուջեով ֆինանսական միջոցների չնախատեսումը պայմանավորված է Կոմիտեի և ՄԱԶԾ-ի միջև տարվող քննարկումների տևողությամբ` վերջնական կարծիքը ստացվել է 2024 թվականին:
ը) Ղեկավարվելով Հայաստանի Հանրապետության կառավարության 2022 թվականի դեկտեմբերի 8-ի «Մաքսային մարմնի հանրային ծառայողի համազգեստի ձևը սահմանելու մասին» N 1910-Ա որոշմամբ և հիմք ընդունելով Հայաստանի Հանրապետության պետական եկամուտների կոմիտե նախագահի 2023 թվականի դեկտեմբերի 11-ի «Հայաստանի Հանրապետության պետական եկամուտների կոմիտե նախագահի 2023 թվականի փետրվարի 3-ի թիվ 95-Ա հրամանում փոփոխություն կատարելու մասին» թիվ N 1299-Ա հրամանը, ինչպես նաև մաքսային ոլորտում սկսված և շարունակական բարեփոխումների համատեքստում մաքսային ծառայողի նոր կերպարի տեսլականի կյանքի կոչման շարունակականության ապահովմամբ պայմանավորված՝  դեռևս 2023 թվականին, Գնումների մասին ՀՀ օրենքի 15-րդ հոդվածի 6-րդ մասի համաձայն, կազմակերպվել էր մաքսային մարմնի հանրային ծառայողի համազգեստի գնման ընթացակարգ, որի արդյունքում Հայաստանի Հանրապետության պետական եկամուտների կոմիտեն 2024 թվականի հունվարի 30-ին կնքել է պետության կարիքների համար ՀՀ ՊԵԿ-ԷԱՃԱՊՁԲ-2023/13-1, ՀՀ ՊԵԿ-ԷԱՃԱՊՁԲ-2023/13-2 և ՀՀ ՊԵԿ-ԷԱՃԱՊՁԲ-2023/13-3 ծածկագրերով ապրանքների մատակարարման պայմանագրեր:
Կոմիտեի և «Քանաքեռի կարի ֆաբրիկա» ՍՊԸ-ի միջև 2024 թվականի հունվարի 30-ին ՀՀ ՊԵԿ-ԷԱՃԱՊՁԲ-2023/13-1 ծածկագրով կնքված պայմանագրի N 1 Հավելվածի 8-րդ և 10-րդ չափաբաժիններով նախատեսված համազգեստի լրակազմերի ձեռքբերման համար անհրաժեշտ է 2024 թականին լրացուցիչ ֆինանասական միջոցների նախատեսում, որի արդյունքում միայն հնարավոր կլինի կողմերի միջև համապատասխան համաձայնագրի կնքում:
թ) 2023թ. 3 անգամ տեղի է ունեցել գեներատորների խափանում և Rapiscan 632DV-ի գեներատորի ձեռքբերման համար մրցույթ է հայտարարվել, իսկ Rapiscan 628 և Rapiscan 627-ի խափանված գեներատորների փոխարեն տեղադրվել են 20-25 տարվա ռենտգենյան սարքերի գեներատորներ, որոնք խափանված էին և վերանորոգման համար ոչ ենթակա:
Նման պատկեր գրանցվել է նաև 2022թ., երբ ստիպված մրցույթով ձեռք է բերվել Rapiscan 632DV-ի երկու գեներատոր և Rapiscan 627DV-ի մեկ գեներատոր:
Rapiscan 632DV-ն շահագործվում է 8 տարուց ավելի, իսկ Rapiscan 627/ Rapiscan 628-երը 12-15 տարի: Անսարքությունները հաճախակի են կրկնվում: Հիմնական անսարքությունները բաժին են ընկնում գեներատորներին, կոնվեյերային համակարգին, մոնիտորներին: Կոնվեյերային ժապավեններից երկուսն արդեն ենթակա են փոխարինման:
Rapiscan 632DV-ից Կոմիտեում շահագործվում է 3 հատ, իսկ Rapiscan 628/627-ից թվով 18 հատ: 
Միևնույն ժամանակ, եթե պահեստամասերը ձեռք բերվեն անսարքության գրանցումից հետո, ապա գնման գործընթացը կտևի առնվազն 3 ամիս, որի ընթացքում սարքավորումը շահագործման ենթակա չի լինի և հնարավոր չի լինի իրականացնել արդյունավետ մաքսային հսկողություն: Պահեստամասերի նախապես ձեռքբերման պարագայում համապատասխան անսարքությունների գրանցման դեպքում դրանք կվերացվեն մեկ-երկու օրում:
2023թ. տարեվերջում Բագրատաշենի մաքսային կետ-բաժնում Rapiscan 628 ռենտգենյան սարքավորման անսարքության վերացման նպատակով պահեստամասը՝ կոնվեյերային համակարգի լիսեռը, տրամադրել է «Արմենիա Միջազգային Օդանավակայաններ» ՓԲԸ-ն՝ նոր պահեստամասեր ձեռք բերելիս այն վերադարձնելու պայմանով:	
Վերոգրյալով պայմանավորված անհրաժեշտ է ձեռք բերել՝
Rapiscan 632DV ռենտգենյան սարքավորման գեներատոր – 1 հատ, սահմանելով միավորի ձեռքբերման առավելագույն գին 16,000.0 հազար դրամ,
Rapiscan 628DV ռենտգենյան սարքավորման գեներատոր – 2 հատ, սահմանելով միավորի ձեռքբերման առավելագույն գին 13,500.0 հազար դրամ,
Կոնվեյերային ժապավեն Rapiscan 628/627 ռենտգենյան սարքավորումների համար ԶԻՊ փականով – 4 հատ, սահմանելով միավորի ձեռքբերման առավելագույն գին 1,880.0 հազար դրամ,
Rapiscan 628/627 ռենտգենյան սարքավորման կոնվեյերային համակարգի լիսեռ առանցքակալների լրակազմով – 3 հատ, սահմանելով միավորի ձեռքբերման առավելագույն գին 750.0 հազար դրամ,
Rapiscan 628/627 ռենտգենյան սարքավորման մոնիտոր 24 դույմ - 2 հատ, սահմանելով միավորի ձեռքբերման առավելագույն գին 845.0 հազար դրամ:
Առաջին երեք սարքավորումների ձեռքբերման համար Կոմիտեի կողմից 2023 թվականի տարեվերջում կազմակերպվել է մրցութային գործընթաց, որը չի կայացել, իսկ չորրորդ և հինգերորդ սարքավորումների ձեռքբերման անհրաժեշտությունը առաջացել է 2023 թվականի դեկտեմբերի վերջին տասնօրյակում, ինչով պայմանավորված վերոգրյալի համար 2024 թվականի պետական բյուջեով ֆինանսական միջոցներ չէին նախատեսվել: 
ժ) Nuctech MT1213 մակնիշի, 135BB01 պետհամարանիշով, բեռնատարներ զննող մոբիլ ռենտգենյան սարքավորման վնասված թևի վերանորոգման ծառայության ձեռքբերման նպատակով կազմակերպված մրցույթի հաղթողի հետ կնքվել է N ՀՀ ՊԵԿ-ԳՀԾՁԲՆ-2023/13 պայմանագիր գնումների մասին ՀՀ օրենքի 15-րդ հոդվածի 6-րդ կետին համապատասխան:
ՀՀ 2024 թվականի պետական բյուջեով ֆինանսական միջոցների չնախատեսումը պայմանավորված է այն հանգամանքով, որ ռենտգեն սարքավորման վնասվելը 2023 թվականին տեղի է ունեցել այն ժամանակ երբ արդեն իսկ ավարտվել էին բյուջետային հայտերի ներկայացման ժամկետները:
ի) Կոմիտեի ստորաբաժանումներում առկա տեսահսկման համակարգը բաղկացած է ավելի քան 1300 միավոր սարքավորումներից (տեսախցիկներ, տեսաձայնագրող սարքեր, սվիչեր, մալուխներ և այլն), որոնք տեղադրված են հարկային և մաքսային ծառայության բոլոր ստորաբաժանումների շինություններում։ Համակարգի անխափան աշխատանքն ապահովելու համար անհրաժեշտ է արագ արձագանքել համակարգում եղած խնդիրների լուծմանը։ Այդ պահանջից ելնելով յուրաքանչյուր տարվա ընթացքում շատ կարևոր է ունենալ պահեստային որոշ քանակությամբ սարքավորումներ՝ անհրաժեշտ համալրումների և ընթացիկ առաջացող խնդիրների դեպքում օպերատիվ արձագանքման համար։ Ընթացիկ տարվա պահեստային մաս համարվող սարքավորումների տեսակը և քանակը որոշվում է այդ տարվան նախորդող տարվա ընթացքում սպասարկման համար օգտագործված սարքավորումների տեսակից և քանակից։ 2024 թվականի համար նույնպես առաջացել է կարիք գնելու ինչպես տեսահսկման համակարգի ցանցի ակտիվ բաղադրիչներ (սվիչեր, տեսախցիկներ և այլ ցանցային բաղադրիչներ), այնպես էլ համակարգում օգտագործվող տարբեր տեսակի մալուխներ։
ՀՀ 2024 թվականի պետական բյուջեի սղության պատճառով վերոգրյալ նպատակով միջոցներ չեն նախատեսվել, ինչով պայմանավորված ներկայումս առաջարկվում է ծախսերն իրականացնել 2024 թվականին Կոմիտեին հատկացված ընդհանուր ֆինանսական միջոցների հաշվին:
լ) Կշեռքների կենտրոնացված համակարգ»-ի  վերակազմավորման և արդիականացման նպատակով 2022 թվականի հունվարի 24-ին «Էդեսսա» ՍՊ ընկերության հետ կնքվել է ՊԵԿ-ԳՀԽԾՁԲ-21/11 ծածկագրով պետական գնման պայմանագիր։ Այժմ անհրաժեշտ է կազմակերպել սպասարկման ծառայությունների նոր գնման գործընթաց՝ 2024 թվականին համակարգի անխափան աշխատանքն ապահովելու նպատակով։
Վերոգրյալ ծրագրի սպասարկման տեսանկյունից 2024 թվականի բյուջետային հայտերի ներկայացման ժամանակ ֆինանսական միջոցներ չէին կարող նախատեսվել տեղեկատվության, ինչպես նաև ֆինանսական գնահատականի բացակայության պատճառներով (ֆինանսական գնահատականը ձևավորվել է պայմանով գնման արդյունքում):
խ) Կոմիտեում գործող այլ համակարգերի հետ ինտեգրված «Հարկային ստուգումների էլեկտրոնային կառավարման համակարգ»-ն ապահովում է ստուգումների պլանավորումը, յուրաքանչյուր ստուգման համար կանոնակարգով նախատեսված ստուգման գործառույթների նկատմամբ հսկողության իրականացումը, ստուգման արդյունքների գրանցումը, ստուգման արդյունքների մոնիթորինգի միջոցով ռիսկայնության ոչ արդյունավետ չափանիշների ընտրության և/կամ իրականացված ոչ արդյունավետ ստուգումների պատճառների բացահայտումը:
Վերոգրյալ ծրագրի սպասարկման տեսանկյունից 2024 թվականի բյուջետային հայտերի ներկայացման ժամանակ ֆինանսական միջոցներ չէին կարող նախատեսվել տեղեկատվության, բացակայության պատճառով:
ծ) «ՀՀ ռեզիդենտ հանդիսացող անձանց համար ռեզիդենտության հավաստագրեր ստանալու նպատակով էլեկտրոնային հարթակի ստեղծում» խորհրդատվական ծառայությունների ձեռքբերման համար անհրաժեշտ է 20.0 մլն. դրամ, որն իրականացվելու է երկու փուլով․
1-ին փուլով՝ կազմակերպություններին ՀՀ հարկային ռեզիդենտի կարգավիճակի հաստատման մասին տեղեկանքների տրամադրման ավտոմատացված համակարգի ներդրում՝ 2024թ.-ին նախատեսված ծախսը՝ 10.0 մլն. դրամ,
2-րդ փուլով ֆիզիկական անձանց (անհատ ձեռնարկատերերին) ՀՀ հարկային ռեզիդենտի կարգավիճակի հաստատման մասին տեղեկանքների տրամադրման ավտոմատացված համակարգի ներդրում՝ 2025թ.-ին նախատեսված ծախսը՝ 10.0 մլն. դրամ:
«Հայաստանի Հանրապետության հարկային ռեզիդենտի կարգավիճակի հաստատման մասին տեղեկանքների տրամադրման գործընթացի պարզեցման ավտոմատացված համակարգ» նախագծի նկարագիրը հաստատվել է Տեղեկատվական Համակարգերի Կառավարման Խորհրդի կողմից՝ Արձանագրություն թիվ ԽԱ/1-2024, 13.12.2023թ.։
կ) Համակարգի շրջանակում ընդունվող չկատարված հարկային պարտավորությունները գանձելու մասին յուրաքանչյուր որոշում ստորագրվում է առանձին, ինչի համար իրականացվում են էլեկտրոնային ստորագրման համար կիրառման ենթակա գործողություններ։
Հաշվի առնելով գեներացվող որոշումների մեծաքանակ լինելը՝ անհրաժեշտություն է առաջացել նշված գործողության կատարումը ևս իրականացնել էլեկտրոնային եղանակով։
Որպես վիճակագրական տվյալ՝ հարկ ենք համարում նշել, որ 01.09-30.09.2022թ. ժամանակահատվածում համակարգի կողմից գեներացվել են 14806 ծանուցումներ (200000 դրամից ավել գումարով), որոնցից, քանի որ յուրաքանչյուր վարույթի նյութ (էջ) ստորագրվում է առանձին, այնուհետև՝ փակվում, հետևաբար հնարավոր է եղել ստորագրել 2024 գանձման որոշումներ, 01.10-31.10.2022թ. ժամանակահատվածում՝ գեներացվել են 16757 ծանուցումներ, ստորագրվել՝ 2113 գանձման որոշումներ, 01.11-30.11.2022թ. ժամանակահատվածում՝ 12371 ծանուցումներ, ստորագրվել 1866 գանձման որոշումներ:
Կոմիտեում վերոգրյալ համակարգի ծառայության ներդրման նպատակով 2023 թվականի պետական բյուջեով նախատեսված են եղել համապատասխան ֆինանսական միջոցներ, սակայն պայմանագրով ծառայության մատուցման համար ժամկետ սահմանվել է 150 օր (մինչև 2024թ. ապրիլի 10-ը ներառյալ), որի արդյունքում աշխատանքներն ամբողջական չեն ավարտվել և տեղափոխվել են 2024 թվական (ֆինանսական միջոցները վերադարձվել են պետական բյուջե):
3. Կարգավորման նպատակը.
ա) «ISO/IEC 27001:2013 տեղեկատվական անվտանգության ստանդարտի հավաստագրման աշխատանքների գծով իրականացված աուդիտի ֆինանսական միջոցների փոխհատուցում՝ 990.1 հազար դրամ,
բ) Երևանի ԱՏԳ կենտրոնի կառուցման աշխատանքների նախագծանախահաշվային փաստաթղթերի ձեռքբերում՝ 181,595.7 հազար դրամ,
գ) «Մարգարա» մաքսային սահմանային անցման կետում և Զվարթնոց օդանավակայանում մաքսային հսկողության գործընթացի կազմակերպման նպատակով սարքավորումների ձեռքբերում՝ 132,539.4 հազար դրամ,
դ) «Հաշվետվությունների ներկայացման էլեկտրոնային համակարգ»-ում անհրաժեշտ փոփոխությունների իրականացման խորհրդատվական ծառայությունների ձեռքբերում՝ 5,000.0 հազար դրամ (քննարկվել է «Տեղեկատվան համակարգերի կառավարման խորհուրդ»-ում և արժանացել հավանության),
ե) Տեսահսկողության համակարգի ձեռքբերում՝ 817,153.9 հազար դրամ,
զ) Կոմիտեի մաքսային ծառայության համար անհրաժեշտ համակարգչային պլանշետների և հեռահաղորդակցության սարքերի ձեռքբերում, համապատասխանաբար՝ 43,750.0 և 20,000.0 հազար դրամ,
է) Կոմիտեի թվային հետախուզության լաբորատորիայի վերակառուցման աշխատանքների իրականացման նախագծանախահաշվային փաստաթղթերի ձեռքբերում՝ 452.9 հազար դրամ, 
ը) Մաքսային մարմնի հանրային ծառայողի համազգեստի ձեռքբերում` 524,387.0 հազար դրամ,
թ) Ռենտգենյան սարքավորման գեներատորների, ռենտգենյան սարքավորման կոնվեյերային համակարգի բաղադրամասերի և մոնիտորների ձեռքբերում՝ 54,460.0 հազար դրամ,
ժ) Ռենտգենյան սարքավորման վերանորոգման աշխատանքներ՝ 26,000.0 հազար դրամ,
ի) Կոմիտեի տեսահսկման համակարգի սպասարկման համար նախատեսված սարքերի ձեռքբերում՝ 7,870.5 հազար դրամ,
լ) Կշեռքների կենտրոնացված համակարգ»-ի վերակազմավորում և արդիականացում՝ 25,480.0 հազար դրամ,
խ) «Հարկային ստուգումների էլեկտրոնային կառավարման համակարգ»-ի և դրա ենթահամակարգերի սպասարկման խորհրդատվական ծառայությունների ձեռքբերում՝ 9,174.6 հազար դրամ,
ծ) «ՀՀ ռեզիդենտ հանդիսացող անձանց համար ռեզիդենտության հավաստագրեր ստանալու նպատակով էլեկտրոնային հարթակի ստեղծում» խորհրդատվական ծառայությունների ձեռքբերում՝ 10,000.0 հազար դրամ,
կ) Չկատարված հարկային պարտավորությունների գանձման էլեկտրոնային կառավարման համակարգի (այսուհետ՝ Համակարգ) շրջանակում ընդունվող արգելանքի հանձնարարագրերի և չկատարված հարկային պարտավորությունները գանձելու մասին որոշումների էլեկտրոնային ստորագրման գործընթացի իրականացմանն ուղղված տեխնիկական առաջադրանքի կազմման և ծրագրավորման խորհրդատվական ծառայությունների ձեռքբերում՝ 10,000.0 հազար դրամ:
Միաժամանակ նվազեցումները նախատեսվում է իրականացնել Կոմիտեի 1023 «Հարկային և մաքսային ծառայություններ» ծրագրի 11004 «Դրոշմապիտակների ձեռքբերում» միջոցառման շրջանակներում, հաշվի առնելով այն հանգամանքը, որ որոշ ապրանքախմբերի համար դրոշմապիտակներով դրոշմավորումից այժմ անցում է իրականացվում թվային (նույնականացման) նշաններով դրոշմավորմանը:
ՀՀ 2024 թվականի պետական բյուջեով նախատեսված դրոշմապիտակների ֆինանսական միջոցներից նվազեցումներ իրականացնելու համար հիմք է հանդիսացել ՀՀ կառավարության 2023 թվականի օգոստոսի 24-ի N 1437-Լ որոշման 1-ին կետով հաստատված 2101 ԱՏԳ ԱԱ դասակարգչի ծածկագրին դասվող ապրանքների (ջրեր, ներառյալ՝ բնական կամ արհեստական հանքային ջրերը՝ գազավորված կամ չգազավորված, առանց շաքարի կամ այլ քաղցրացնող կամ բուրավետ նյութերի հավելման) գծով փորձնական կարգով (պիլոտային) թվային դրոշմավորումը, որը իրականացվել է 25.08.2023-01.12.2023թթ: Ներկայումս փորձնական կարգով (պիլոտային) թվային դրոշմավորում նախատեսվում է իրականացնել նաև գարեջրերի, կաթնամթերքի և այլ ապրանքների մասով:
Նախագծի վերոգրյալ ծախսերի իրականացումը առաջարկվում է կատարել` 
ա) ՀՀ 2024 թվականի պետական բյուջեով ՀՀ ԲՏԱ նախարարության 1235 «Թվային փոխակերպման գործընթացի իրականացում» ծրագրի 31001 «Միասնական թվային միջավայրի ձևավորում» միջոցառման շրջանակներում Կոմիտեին հատկացնելով 25.0 մլն դրամ,
բ) ՀՀ 2024 թվականի պետական բյուջեի տարեսկզբի ազատ մնացորդի հաշվին` (դրամաշնորհային միջոցներ) 1.0 մլն դրամ,
գ) Կոմիտեի «1023. Հարկային և մաքսային ծառայություններ» ծրագրի 31003 «ՀՀ պետական եկամուտների կոմիտեի շենքային ապահովվածության բարելավում» միջոցառման շրջանակներում կատարել ներքին վերաբաշխում՝ 181.6 մլն դրամ,
դ) Կոմիտեի «1023. Հարկային և մաքսային ծառայություններ» ծրագրի 11004 «Դրոշմապիտակների ձեռքբերում» միջոցառման հաշվին՝ 1,890.0 մլն դրամ, որից՝ 228.7 մլն դրամն ուղղվելու է ՀՀ կառավարության պահուստային ֆոնդ:
Նախագծի ընդունման պարագայում ՀՀ 2024 թվականի պետական բյուջեի ծախսերը և եկամուտները կավելանան համապատասխանաբար՝  990.1 հազար դրամով և 165.0 հազար դրամով:
Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4. Ակնկալվող արդյունքը.
ՀՀ պետական սահմանի անցման կետերում և մաքսային հսկողության այլ գոտիներում մաքսային հսկողության և մաքսային գործառնությունների իրականացման գործընթացի արդյունավետության բարձրացում, հարկային և մաքսային ծառայության ստորաբաժանումներում առկա տեսահսկման համակարգի սպասարկում և վերազինում:
Կոմիտեի կողմից ստանձնած պայմանագրային պարտավորությունների իրականացում, տեխնիկական միջոցներով վերազիննում, ծրագրային համակարգերի ձեռքբերում, ինչպես նաև բնականոն գործունեության ապահովում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ կառավարության 2019թ. դեկտեմբերի 12-ի N 1830-Լ որոշմամբ հաստատված «ՀՀ ՊԵԿ 2020-2024 թվականների զարգացման և վարչարարության բարելավման ռազմավարական ծրագիր»
Կետ 2.2.11 - Միջազգային հարկային համաձայնագրերի կիրառման մակարդակի բարելավում» ռազմավարական միջոցառում:
Կետ 3.7.1 – Ներմուծել ՊԵԿ տեղեկատվական համակարգերի պարբերական տեխնիկական աուդիտի անցկացման և անվտանգության հավաստման կառուցակարգեր:
Կետ 3.2.2. - ԱՏԳ մասնակիցների սպասարկման կենտրոններ (ՄԻՋՈՑԱՌՈՒՄ՝ ստեղծել էլեկտրոնային կառավարման համակարգերի և թվային լուծումների վրա հիմնված ԱՏԳ մասնակիցների սպասարկման կենտրոններ՝ «Մեկ կանգառ, մեկ պատուհան» սկզբունքի ամբողջական կիրառմամբ):
6. Նախագծի մշակման գործընթացում ներգրավված ինստիտուտները և անձինք։ 
ՀՀ պետական եկամուտների կոմիտե։

